ԱՄՓՈՓԱԹԵՐԹ

«Հայաստանի Հանրապետության կառավարության 2020 թվականի հուլիսի 3-ի N 1125-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողությունների և առաջարկությունների
 
	1. ՀՀ պետական եկամուտների կոմիտե
	2022-07-04 

	2. 
	N 01/3-3/46779-2022

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2020 թվականի հունիսի 18-ի N 1035-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չունենք։
	

	2.ՀՀ արտակարգ իրավիճակների նախարարություն
	2022-07-01

	
	N 01/01.1/4365-2022

	Արտակարգ իրավիճակների նախարարությունը «Հայաստանի Հանրապետության կառավարության 2020 թվականի հունիսի 18-ի № 1035-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի:
	


	3.ՀՀ բարձր տեխնոլոգիական արդյունաբերության նախարարություն
	2022-07-07

	
	N 01/17.1/5337-2022

	Ի պատասխան Ձեր 2022 թվականի հունիսի 24-ի թիվ 01/11.1/14494-2022 գրության՝ հայտնում ենք, որ  «Հայաստանի Հանրապետության կառավարության 2020 թվականի հունիսի 18-ի N 1035-Ն որոշման նախագծի մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության բարձր տեխնոլոգիական արդյունաբերության նախարարությունն իր իրավասությունների շրջանակներում դիտողություններ և առաջարկություններ չունի։
	

	4.ՀՀ աշխատանքի և սոցիալական հարցերի նախարարություն
	2022-07-04

	
	N ՄՆ//17446-2022

	Հայաստանի Հանրապետության կառավարության 2020 թվականի հունիսի 18-ի № 1035-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի առնչությամբ առաջարկում ենք քննարկել մի շարք մասնագիտությունների դեպքում արտոնությունների տրամադրման նպատակահարմարության հարցը, մասնավորապես՝ մագիստրատուրայի դիզայն, արվեստի տեսություն և պատմություն, սոցիոլոգիա, մշակութաբանություն, ինչպես նաև ասպիրանտուրայի արվեստագիտություն մասնագիտությունների մասով։
Միաժամանակ, առաջարկում ենք նաև ներկայացնել հիմնավորումներ նախագծում ներառված ցանկացած մասնագիտության մասով։
	Հիմք ընդունելով սոցիալական նախարարական կոմիտեի 2022 թվականի ապրիլի 26-ի նիստի № ԿԱ/115-2022 արձանագրությունը ՀՀ կրթության, գիտության, մշակույթի և սպորտի նախարարությունը ներկայացրել է Նախագծի մասնագիտությունների ցանկում առաջարկվող յուրաքանչյուր փոփոխության համար անհրաժեշտ հիմնավորումները: Գործող ցանկում ներառված մասնագիտությունների համար հիմք են հանդիսացել ՀՀ կառավարության 2020 թվականի հունիսի 18-ի № 1035-Ն որոշման ընդունման նպատակով և հիմնավորմամբ սահմանված սկզբունքները:
Ելնելով վերոգրյալից և հաշվի առնելով այն հանգամանքը, որ Նախագիծը քննարկման է ներկայացվել բոլոր շահագրգիռ գերատեսչություններին (այդ թվում՝ ՀՀ աշխատանքի և սոցիալական հարցերի նախարարություն), որի առնչությամբ ներկայացված առաջարկությունները (համապատասխան հիմնավորման առկայության պարագայում) ներառվել են Նախագծում, հետևաբար, նպատակահարմար չէ ևս մեկ անգամ ներկայացնել յուրաքանչյուր մասնագիտության համար պահանջվող հիմնավորում:

	5.ՀՀ կադաստրի կոմիտե
	2022-05-26

	
	N ՄԹ/5539-2022

	Ի պատասխան Ձեր 2022 թվականի մայիսի 26-ի N 01/11.1/12230-2022 գրության՝ հայտնում ենք, որ «Հայաստանի Հանրապետության կառավարության 2020 թվականի հունիսի 18-ի N 1035-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծում (այսուհետ՝ Նախագիծ) «Գեոմատիկա» մասնագիտության ներգրավումը մագիստրոսական ծրագրում ողջունելի է։ 
   Միաժամանակ տեղեկացնում ենք, որ Նախագծի հավելվածներում լրացվող մասնագիտությունների հավելված 1-ի 1-ին կետում նշված գեոմատիկա մասնագիտության հիմնավորման մեջ անհրաժեշտ է ավելացնել հետևյալ պարբերությունը․ ՀՀ Կառավարության 2021-2026 թթ-ի գործունեության ծրագրի 6.5 կետով նախատեսված ազգային տարածական տվյալների միասնական ենթակառուցվածքի ստեղծման և այն կառավարման գործընթացում ներդրման համար «Գեոմատիկա» մասնագիտության շրջանավարտները տարբեր ոլորտներում կարող են ապահովել նախատեսված աշխատանքների արդյունավետ իրականացումը։
	Ընդունվել է 

	6.ՀՀ առողջապահության նախարարություն
	2022-05-30

	
	N ԱԱ/05/13295-2022

	Ի պատասխան Ձեր 2022 թվականի մայիսի 26-ի  թիվ 01/11.1/12230-2022 գրության` «Հայաստանի Հանրապետության կառավարության 2020 թվականի հունիսի 18-ի  N 1035-Ն որոշման մեջ փոփոխություններ և լրացումներ կատարելու  մասին» Հայաստանի Հանրապետության կառավարության որոշման նախագծի վերաբերյալ Առողջապահության նախարարությունը առաջարկություններ և դիտողություններ չունի:
	

	7.ՀՀ ֆինանսների նախարարություն
	2022-06-14

	
	N 01/2-3/10290-2022

	Ս.թ. մայիսի 26-ի Ձեր թիվ 01/11.1/12230-2022 գրությամբ ներկայացված՝ «Հայաստանի Հանրապետության կառավարության 2020 թվականի հունիսի 18-ի թիվ 1035-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի լրամշակված տարբերակի վերաբերյալ հայտնում ենք, որ դիտողություններ և առաջարկություններ չկան:
	

	8.ՀՀ էկոնոմիկայի նախարարություն
	2022-07-25

	
	N 01/10814-2022

	Ի պատասխան Ձեր՝ 24.06.2022թ․ N01/11.1/14494-2022 գրության՝ քննության առնելով «Հայաստանի Հանրապետության կառավարության 2020 թվականի հունիսի 18-ի N1035-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը, հայտնում ենք հետևյալը․
1. Որոշման նախագծի 1-ին կետում «Հավելվածներ N1-ում» բառերը փոխարինել «կատարել հետևյալ փոփոխություններն ու լրացումները» բառերով,
2. [bookmark: _Hlk107477462]նախագծի 1-ին կետի 2-րդ ենթակետի ա․ և բ․ պարբերություններում «բաժինը» բառը փոխարինել «բնագավառը» բառով, իսկ «պարբերությամբ» բառը փոխարինել «մասնագիտությամբ» բառով, 








3. Հավելված 1-ում «Շինարարություն» բառը փոխարինել «Շինարարական ճարտարագիտություն» բառերով։
4. Կրթության, գիտության, մշակույթի և սպորտի նախարարության հետ աշխատանքային քննարկման արդյունքում տեղեկացրել ենք, որ նախարարությունը նախատեսում է Նախագծի 2–րդ կետում «2022/2023»-ը թվականները փոխարինել «2023/2024»-ով։ Վերոնշյալ փոփոխությունը նշանակում է, որ այս տարվա ընդունված ուսանողները ցանկում ավելացված մասնագիտություններից օգտվել չեն կարող։ Հետևաբար Էկոնոմիկայի նախարարությունն առաջարկում է, որ վերոնշյալ որոշումը տարածվի 2022/2023 ուսումնական տարում և դրանից հետո բարձրագույն և հետբուհական մասնագիտական կրթական ծրագրեր իրականացնող ուսումնական հաստատություններ ընդունված ուսանողների (սովորողների) վրա։

	





1. Ընդունվել է

2. Չի ընդունվել: «Նորմատիվ իրավական ակտերի մասին» ՀՀ օրենքի 33-րդ հոդվածի 3-րդ մասի համաձայն՝ նորմատիվ իրավական ակտում լրացում կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով, հետևաբար, «բնագավառ» և «մասնագիտություն» սահմանումների կիրառումը թույլատրելի չէ: 
3. Ընդունվել է

4. Չի ընդունվել
2022 թվականի մայիսի 11-ին տեղի է ունեցել ՀՀ էկոնոմիկայի նախարարի 2021 թվականի օգոստոսի 4-ի № 606-Ա հրամանով ստեղծված աշխատանքային խմբի քննարկում՝ ՀՀ կառավարության 2020 թվականի հունիսի 18-ի № 1035-Ն որոշման մեջ լրացումներ և փոփոխություններ կատարելու համար մասնագիտությունների ընտրության սկզբունքի հստակեցման նպատակով: Աշխատանքային խմբի կողմից (այդ թվում՝ ՀՀ էկոնոմիկայի նախարարության ներկայացուցիչների) առաջարկվել է որպես սկզբունք սահմանել նաև առաջադիմության պահանջը, որն ընդունվել է միաձայն: 
ՀՀ հարկային օրենսգրքի 160.1 հոդվածի 1-ին մասով սահմանված է, որ եկամտային հարկի գումարների վերադարձման կարգը սահմանում է Կառավարությունը, ինչը հնարավորություն չի տալիս սահմանելու լրացուցիչ պայմաններ: ՀՀ կրթության, գիտության մշակույթի և սպորտի նախարարությունը նախաձեռնել է փոփոխություններ կատարել ՀՀ հարկային օրենսգրքում՝ հնարավորություն տալով սահմանել լրացուցիչ պայման/պահանջ: 
Ելնելով վերոգրյալից և հաշվի առնելով նաև այն հանգամանքը, որ 2022-2023 ուսումնական տարվա մագիստրատուրայի ընդունելության գործընթացն արդեն ընթացքում է, իսկ նախագծում առկա են մասնագիտություններ, որոնք նախատեսվում են հանել գործող ցանկից, հետևաբար, նպատակահարմար չէ Որոշումը տարածել 2022/2023 ուսումնական տարում բուհ ընդունվածների վրա: 

	9.ՀՀ արդարադատության նախարարություն

